
GİRİŞ 
 

Mövzunun aktuallığı və işlənmə dərəcəsi.  Türkiyənin Cənubi 

Qafqaz maraqları tarixin dərinliklərinə gedib çıxır. Ancaq Cənubi 

Qafqaz uğrunda mübarizə əsasən XVI əsrdən başlasa da XIX əsrdə 

daha ciddi şəkildə reallaşmışdır. Bu zaman Rusiyanın Cənubi Qafqazı 

işğal etməsi regionda Rusiya-Türkiyə mübarizəsini kəskinləşdirdi. 

Nəticədə Cənubi Qafqaz Rusiya tərəfindən işğal edildi. XIX əsrdə 

Cənubi Qafqaz məsələsində məqsədinə nail ola bilməyən Türkiyə 

Birinci Dünya müharibəsinin  yaratdığı geosiyasi şəraiti fürsət bilərək, 

Brest Litovski müqaviləsinin şərtlərindən bəhrələnməklə Cənubi 

Qafqaz maraqlarını reallaşdırmağa yenidən cəhd etdi. Lakin 

müharibənin nəticəsi olaraq Türkiyə və onun müttəfiqlərinin məğlub 

olması bu cəhdin reallaşmasına imkan vermədi. Sovet rejiminin 

yaranması, onun ardınca Cənubi Qafqazın Rusiya tərəfindən işğal 

edilməsi, Moskva və Qars müqavilələrinin bağlanması Tükiyənin 

Cənubi Qafqaz uğrunda geoiqtisadi mübarizəsində təqribən 70 illik bir 

fasilə yaratdı.      

Soyuq müharibə dövründə Türkiyənin Cənubi Qafqazdakı 

iqtisadi maraqlarının həyata keçməsində ən ciddi maneə Sovet rejimi 

idi. Ona görə də Sovet rejiminin dağılmasından sonra Cənubi 

Qafqazda müstəqil respublikaların yaranması Türkiyənin  bu regionda 

iqtisadi maraqlarını həyata keçirməsi üçün geniş və əlverişli imkanlar 

yaratdı. Artıq müasir dövrdə Cənubi Qafqaz regionunda mühüm söz 

sahibinə çevrilən Türkiyənin regiondakı iqtisadi mövqeyi daha da 

artmaqdadır. Cənubi Qafqaz bölgəsi özünün zəngin enerji resursları, 

strateji mövqeyi, eyni zamanda enerji dəhlizi olması ilə mühüm 

əhəmiyyət kəsb edir. 

Yaranmış yeni şəraitdən istifadə edən Türkiyə Cənubi Qafqazda 

geoiqtisadi maraqlarının təmin edilməsi istiqamətində hərəkətə keçdi. 

Cənubi Qafqazın əsas dövlətləri olan Azərbaycan və Gürcüstanla 

münasibətlərin qurulmasında Türkiyə üçün ciddi problem olmadı. 

Zəngin enerji mənbələrinə və strateji mövqeyə malik olan 

Azərbaycanla Türkiyə arasında münasibətlərin qurulmasına müsbət 

təsir edən amillərdən biri də eyni soykökü, dil, din və adət-ənənəyə 

malik olmaları idi. Türkiyə ilə münasibətlərin qurulmasında 

Azərbaycanın özü də Türkiyə qədər maraqlı idi. Bu əlaqələrdə 

Türkiyə Mərkəzi Asiyaya, Azərbaycan isə Avropaya çıxış əldə edirdi. 

Bununla yanaşı Türkiyə ilə əlaqələrin qurulması və inkişaf etdirilməsi 

Azərbaycana qarşı Rusiyanın təsir və təzyiqinin eləcə də Cənubi 

Qafqazdakı mövqeyinin zəifləməsinə gətirib çıxara bilərdi. 

Gürcüstanla münasibətlərin qurulması Türkiyənin geoiqtisadi 

maraqlarına cavab verir. Bu münasibətlər Türkiyənin Cənubi 

Qafqazda mövqeyinin güclənməsi və Azərbaycanla iqtisadi əlaqələrin 

qurulmasına müsbət təsir göstərirdi. Bununla yanaşı Gürcüstan 

Azərbaycanla Türkiyə arasında iqtisadi əlaqələrin qurulmasında 

tranzit rolunu oynayır. 

Türkiyənin həm Azərbaycanla, həm də Gürcüstanla qurduğu 

bərabər hüquqlu iqtisadi münasibətlər qarşılıqlı maraqlara 

əsaslanmaqla yanaşı beynəlxalq hüququn bütün tələblərinə cavab 

verir, eləcədə Avropa ölkələrinin Rusiyadan enerji asılılığının 

azalmasına müsbət təsir göstərirdi.   

SSRİ-nin dağılmasına baxmayaraq Ermənistan sovet rejimi 

dövründə olduğu kimi Rusiyanın himayəsinə sığındığı üçün Türkiyə 

ilə müstəqil münasibətlər qurmaq əvəzinə ənənəvi mövqeyinə “sadiq”  

qalaraq “ərazi” və “soyqırım” iddiaları ilə çıxış etməyə başladı. 

Müstəqillik əldə etdikdən sonra Ermənistanın Qars müqaviləsi ilə 

müəyyən edilmiş Türkiyə Ermənistan sərhədlərini tanımadığını 

açıqlaması və Azərbaycan torpaqlarının işğalı səbəbindən iqtisadi 

əlaqələrin qurulması mümkün olmamışdır. Buna baxmayaraq Türkiyə 

XX əsrin 90-cı illərinin əvvəllərində Ermənistanın dövlət 

müstəqilliyini tanıdı. Lakin Ermənistan Türkiyəyə qarşı “soyqırım” 

iddiası irəli sürdüyü üçün iki dövlət arasında normal iqtisadi 

münasibətlərin qurulması mümkün olmadı. XXI əsrin əvvəllərində 

Türkiyə Ermənistanla münasibətlərin qurulmasına yenidən bir neçə 

dəfə cəhd etsə də bu Ermənistan tərəfindən müsbət qarşılanmadı.  

Türkiyənin baş naziri Rəcəb Təyyub Ərdoğanın 2009-cu ilin 

mayında Azərbaycana işgüzar səfəri zamanı qəti olaraq Azərbaycanın 

Ermənistan qoşunları tərəfindən işğal edilmiş torpaqlarının işğaldan 

azad edilməyincə Ermənistanla sərhədlərin açılmayacağını bildirdi.  

Türkiyənin Cənubi Qafqazda iqtisadi maraqlarının 

reallaşmasında Azərbaycan və Gürcüstana üstünlük verməsi təbii və 

uğurlu siyasətdir. Bu həm Türkiyənin, həm də Azərbaycan və 

Gürcüstanın iqtisadi və siyasi maraqlarına cavab verir. 

Türkiyənin Cənubi Qafqaz regionundakı geosiyasi perspektivi 

regionun lider dövləti olan Azərbaycanla daha çox bağlıdır. 

Müstəqillik əldə etdikdən sonra Azərbaycan Türkiyə ilə bölgədə birgə 

son dərəcə böyük iqtisadi, enerji və nəqliyyat layihələri həyata 

keçirmişdir. BTC neft kəməri, Bakı–Tbilisi–Ərzurum qaz kəməri, 

TRASEKA, Bakı –Tbilisi–Qars dəmiryolu, TANAP və digər 

layihələrin baş tutmasının əsas səbəbkarı birmənalı olaraq 

Azərbaycandır. İkitərəfli münasibətlərin nəticəsi olan bu layihələrin 

həyata keçirilməsi Türkiyənin Cənubi Qafqazdakı siyasi və iqtisadi  

mövqeyini xeyli gücləndirb. Çünki bu layihələrin həyata 

keçirilməsində Türkiyə  tranzit ölkə  kimi mühüm rol oynayır. Bu da 

Cənubi Qafqaz regionunda Türkiyənin iqtisadi qüdrəti ilə bərabər 

siyasi qüdrətinin də artmasına gətirib cıxarır. 

Türkiyənin birbaşa quru yolla yalnız Gürcüstan vasitəsilə  

Cənubi Qafqaza daxil olmaq imkanı var. Ona görə də Türkiyə Cənubi 

Qafqazda iqtisadi maraqlarını təmin etmək üçün Gürcüstanla nəinki 

iqtisadi, eyni zamanda siyasi münasibətlərini yüksək səviyyədə 

qoruyub saxlamqdadır.  

Beləliklə Türkiyənin Cənubi Qafqaz siyasətinin nəticəsi olaraq 

qarşılıqlı münasibətlər çərçivəsində Azərbaycan və Gürcüstanla 

iqtisadi münasibətlər qurulmuş bir sıra layihələr reallaşdırılmış, 

Ermənistan isə Türkiyəyə qarşı “soyqırım” və ərazi iddiaları ilə çıxış 

etməsinin, XX əsrin sonlarında Azərbaycan torpaqlarının 20 faizini 

işğalının nəticəsi olaraq Cənubi Qafqazdakı layihələrdən təcrid 

olunmuşdur. 

Türkiyənin Cənubi Qafqaz regionunda yeritdiyi geoiqtisadi 

siyasəti onun həm iqtisadi gücünün artmasına, həm regionda söz 

sahibinə çevrilməsinə, həm də beynəlxalq münasibətlədəki 

mövqeyinin güclənməsinə əsaslı şəkildə müsbət təsir göstərir.  

Doğrudur, ABŞ və Qərbi Avropada Türkiyənin Cənubi 

Qafqazda yeritdiyi geoiqtisadi siyasətə münasibət birmənalı deyil. 

Buna baxmayaraq Türkiyənin mühüm dəniz yollarına nəzarət etməsi, 

Rusiyanın Cənubi Qafqazdakı iqtisadi və siyasi təsirini azaltması və 

İslam ölkələri içərisində sipər rolunu oynaması bu ölkənin beynəlxalq 

münasibətlərdə ABŞ və Qərb üçün ciddi müttəfiq kimi qalmasına 

səbəb olur. 

Bütün bunları nəzərə alaraq qeyd etmək lazımdır ki, Türkiyənin 

Cənubi Qafqazda iqtisadi maraqları probleminin araşdırılması siyasi 

elmlər  üçün aktualdır.  

Mövzunun işlənmə dərəcəsi. Dissertasiya işi yazılarkən tədqiqat 

işində qarşıya qoyulan vəzifələrin yerinə yetirilməsi üçün problemlə 

bağlı  əsasən Azərbaycan, Türk, Rus və İngilis dillərində yazılmış 

tədqiqat əsərləri,  məqalələr və mənbələrdən istifadə edilmişdir. 

Türkiyənin Cənubi Qafqazda iqtisadi maraqları mövusunda olan 

dissertasiya işi ayrıca, kompleks şəkildə tədqiqat obyekti kimi 

indiyədək istər Türkiyə, istərsə də Azərbaycan siyasi elmləri 

sahəsində tədqiqata cəlb edilməmişdir. Lakin, bununla yanaşı 

problemə bu və ya digər şəkildə aid olan tədqiqat əsərləri və elmi 

məqalələr mövcuddur ki, dissertasiyanın işlənilməsində bunlardan 

səmərəli şəkildə istifadə edilmişdir.  

Bu əsərlər  və mənbələr araşdırma zamanı Türk, Azərbaycan, 

İngilis və rusdilli mütəxəssislərin eləcə də rəsmi dövlət 

nümayəndələrinin problemə münasibətini öyrənmək üçün son dərəcə 

əhəmiyyətlidir. Bu baxımdan problemə dair əsərlərin təhlili elmi və 

praktiki baxımından əhəmiyyətlidir. Problemlə əlaqədar aparılmış 

tədqiqatları təqribi olaraq dörd qrupa- Azərbaycan, Türk, Rus və 

İngilis dilli- bölmək olar.  

H.Ə. Əliyevin “Müstəqilliyimiz əbədidir. çıxışlar, nitqlər, 

bəyanatlar, müsahibələr, məktublar, məruzələr, müraciətlər, 

fərmanlar” kitabında  Türkiyənin Prezidenti Süleyman Dəmirəlin 

Azərbaycana rəsmi səfəri zamanı Binə hava limanında qarşılama 

mərasimində bəyanatı, onun şərəfinə rəsmi ziyafətdə nitqi, 

M.Ə.Rəsulzadə adina BDU-nun tələbə səhərciyində müvəqqəti 

məskunlaşmiş qaçqınların görüşündə çıxışı, Azərbaycan Respublikasi 

Milli Məclisi üzvlərinin görüşündə nitqi, Azərbaycan Elmlər 

Akademiyasının Fəxri akademiki adina layiq görülməsi münasibətilə 

təntənəli yığıncaqda çıxışı, Türkiyənin və Azərbaycanın iş adamlari 

ilə görüşdə çıxışı, Azərbaycan Respublikasının prezidenti Heydər 

Əliyevin və Türkiyə Respublikasının prezidenti Süleyman Dəmirəlin 

birgə bəyanatı, Azərbaycan və Türkiyə prezidentlərinin birgə mətbuat 

konfransinda bəyanatı, Türkiyə prezidenti Süleyman Dəmirəl ilə 

Azərbaycan ictimaiyyəti nümayəndələrinin görüşündə nitqi  öz əksini 

tapmışdır.  1 

Problemlə bağlı Rus dilində yazılmış tədqiqat əsərlərinə misal 

olaraq  Azərbaycan Respublikasının Prezidenti İ.H.Əliyevin geniş və 

zəngin mənbələrə əsaslanan “Каспийская нефт Азербайджана” 

kitabında qədim zamanlardan bu günə qədər Xəzər regionunun siyasi 

və iqtisadi inkişafı təhlil edilmişdir. 2  Əsərdə arxiv, tarix, protokol 

materiallarından geniş istifadə olunmuşdur. Müəllif müasir dövrün ən 

aktul problemlərdən birini-Xəzər dənizinin statusunun 

müəyyənləşdirilməsi məsələsini araşdırmış, Cənubi Qafqaz 

regionunda qədimdən bugünə qədər cərəyan edən hadisələri hərtərəfli 

şəkildə təhlil etmiş və neft amilinin iqtisadi və siyasi proseslərə 

təsirinə xüsusi diqqət yetirmişdir. Əsərdə neft müqavilələrinin 

bağlanması prosesində meydana çıxan çətinliklərdən, neft 

kəmərlərinin çəkilişindən eləcə də Azərbaycan neft və təbii qazının 

Avropa bazarlarına ixrac edilməsində Türkiyənin rolundan, Xəzərin 

neft ehtiyatları ətrafında gedən rəqabət mübarizəsindən bəhs etmişdir. 

Problemlə bağlı M.Qasımlı “Azərbaycan Respublikasının xarici 

siyasəti (1991-2003)” adlı monoqrafiya yazmışdı. 3  Bəhs edilən 

monoqrafiyada Azərbaycan-Türkiyə münasibətləri, dövlət və hökumət 

başcılarının qarşılıqlı səfərləri, əldə olunmuş razılaşmalar və 

bağlanmış müqavilələr, Türkiyənin Azərbaycanda iqtisadi və siyasi 

maraqlarına dair kifayət qədər materiallar toplanmışdır.  

C.X.Cahangirlinin “Regional təhlükəsizlik sisteminin 

formalaşmasında Azərbaycan-Türkiyə münasibətlərinin yeri və rolu” 4 

adlı siyasi elmlər üzrə fəlsəfə doktoru elmi dərəcəsi almaq üçün 

təqdim edilmiş dissertasiyanın avtoreferatında Cənubi Qafqaz 

regionunda mövcud olan təhdidləri səciyyələndirərək regional 

                                           
1Əliyev, H.Ə. Müstəqilliyimiz əbədidir. çıxışlar, nitqlər, bəyanatlar, müsahibələr, 

məktublar, məruzələr, müraciətlər, fərmanlar / H.Əliyev. - Bakı: Azərnəşr, - c.5 -  

1997. - 604 s. 
2Алиев, И. Каспийская нефт Азербайджана. – Москва: Известия. - 2003. - 712 с. 
3 Qasımlı, M. Azərbaycan Respublikasının xarici siyasəti (1991-2003) / M. Qasımli.  

- Bakı, - 2015. - 321 s. 
4 Cahangirli, C.X. Regional təhlükəsizlik sisteminin formalaşmasında Azərbaycan-

Türkiyə münasibətlərinin yeri və rolu: / siyasi elmlər üzrə fəlsəfə doktoru dis. 

avtoreferatı. / – Bakı,  2013. – 24 s. 

təhlükəsizliyə təhdidlərin ümumi xüsusiyyətləri, təhlükəsizlik sistemi 

və Azərbaycanın milli maraqları, təhlükəsizlik sisteminin 

formalaşması istiqamətində Türkiyənin mövqeyi, Azərbaycanla 

müttəfiqlik münasibətlərinin əhəmiyyəti, beynəlxalq enerji və digər 

layihələrinin formalaşmasında Türkiyənin rolu araşdırılmışdır.  

Ş.Şahməmmədov, O.Sadıxovun Azərbaycan-Türkiyə: Dostluq, 

Qardaşlıq, Strateji Əməkdaşlıq,   H. Sadıqovun Rusiya-Türkiye 

münasibətlərində Cənubi Qafqaz problemi  (1787-1829- cu illər), E. 

Nəsirovun Azərbaycan neft və beynəlxalq müqavilələr (1991-1999) 

əsərlərində də problemlə bağlı məlumatlar verilmişdir.  5 

Problemlə əlaqədar tədqiqat aparan türkdilli müəlliflərdən  S. 

Yanarın “Türk-Rus İlişkilerinde Gizli Güç Kafkasya” əsərində Bakı-

Tbilisi-Ceyhan xəttinin çəkilməsində ABŞ və Rusiyanın mövqeyindən 

bəhs edilmiş, RF-nin mövcud problemləri və iqtisadi sıxıntıları ilə 

yanaşı, hələ də hərbi gücünü qoruyub saxlamasından  və eləcə də 

Qafqazda sabitliyin əldə edilməsinin Türkiyə üçün əhəmiyyətindən, 

Qafqazda enerji uğrunda xüsusilə də neft və təbii qazın dünyanın 

birinci dərəcəli strateji əhəmiyyət kəsb edən məhsulu olmasından bəhs 

edilmişdir. 6 

G.Tüysüzoğlu “Türk Dış Politikasında İstikrarın Adresi: 

Gürcistan əsərində hesab edir ki, Gürcüstan Avrasiyada böyük 

dövlətlərin mübarizəsinin region ölkələrinə hansı mənfi təsiri ola 

biləcəyini araşdırmaq üçün simvolik əhəmiyyətə malik ölkədir.7 

E. Mütercimler 21 Yüzyıl ve Türkiye: Yüksek Strateji əsərində 

belə bir qənaətə gəlmişdir ki, strategiya gələcəyi bilmək deyil, eyni 

zamanda gələcəyə də istiqamət verə bilməkdir. 8  O, hesab edir ki, 

                                           
5 Azərbaycan-Türkiyə: Dostluq, Qardaşlıq, Strateji Əməkdaşlıq / red. 

Ş.Şahməmmədov, O.Sadıxov. - Bakı, - 1997. - 200 s.; Sadıqov, H. Rusiya-Türkiye 

münasibətlərində Cənubi Qafqaz problemi  (1787-1829- cu illər) H. Sadıqov. - Bakı,  

- 1991. - 176 s.; Nəsirov, E. Azərbaycan neft və beynəlxalq müqavilələr (1991-1999) / 

E.Nəsirov. – Bakı: Respublika Xatirə Kitabı nəşriyyatı, - 1999. - 104 s. 
6Yanar, S. Türk-Rus İlişkilerinde Gizli Güç Kafkasya / S.Yanar. - İstanbul: IQ 

Kültür Sanat ve Yayıncılık, - 2002.- 400 s. 
7 Tüysüzoğlu, G. Türk Dış Politikasında İstikrarın Adresi: Gürcistan: Türkiye-

Gürcistan İlişkileri Üzerine Bir Değerlendirme / G.Tüysüzoğlu. – İstanbul: Türkiye 

Alim yayınları, - 2014, - 312 s. 
8Mütercimler, E. 21 Yüzyıl ve Türkiye: Yüksek Strateji / E.Mütercimler. - İstanbul: 

Güncel yayıncılık, - 1997. - 544 s. 

Avropa İttifaqı üzvlüyünə namizəd olan Türkiyənin gələcədə 

oynayacağı rolunu analiz etmək strategiyanın bir elm olaraq dərk 

edilməsi ilə mümkündür.  

N.Tuncer, S.Demirel və A. Demirin birlikdə yazdıqları  “Türk 

Dış Politikasında Liderler” adlı  tədqiqat əsərində XX əsrin 50-ci 

illərindən bu günümüzə qədər Türk siyasətinə öz ideyaları və siyasi 

fəaliyyətləri ilə möhür vuran Adnan Menderes, Süleyman Dəmirəl, 

Bülənt Ecevit, Nəcməddin Ərbakan, Alparslan Türkeş və Turqut 

Özalın xarici siyasətləri sistemli şəkildə araşdırılmışdır. 9 

O.Mert “Türkiye’nin Kafkasya Politikası ve Gürcistan” əsərində 

aparılan araşdırmaların nəticəsi olaraq belə bir nəticəyə gəlmişdir ki, 

Qafqaz bölgəsində Azərbaycan, Gürcüstan və Ermənistan 

Respublikaları və bunlarla bağlı bir çox muxtar vilayətləri ilə 

dünyanın ən mürəkkəb əhali kütləsinin yerləşdiyi coğrafiyalardan biri 

olaraq yalnız Türkiyənin deyil, bütün dünyanın diqqətini öz üzərinə 

çəkməkdədir. Tarix boyunca Anadolunun təhlükəsizliyi bu bölgəyə 

sahibliyi ilə təmin edilmişdir.10  

C.Bulut,  O.Aras “Azerbaycan-Türkiye ekonomik ilişkileri. 

Azerbaycan ekonomisi 15 yılı. (1991-2006-cı illər)” əsərində hesab 

edirlər ki, Türkiyə-Azərbaycan əlaqələri çoxölçülü xüsusiyyətə və 

fərqli istiqamətlər üzrə son dərəcə ciddi əlaqələrə  malikdir. 11  Bu 

əlaqələrin əsas  aspektlərindən birini ikitərəfli iqtisadi münasibətlər 

təşkil edir.  

A.Karaoğlu və O.Kamal “Azerbaycanın doğal kaynakları ile 

ekonomik potensialı karşısında Türkiyenin dış ticaretinin gelişme 

olanakları” mövzusunda apardıqları tədqiqat əsərində yekun olaraq 

belə bir nəticəyə gəlinmişdir ki, Azərbaycan müstəqilliyini qazandığı 

müddət ərzində Türkiyə və Azərbaycan əlaqələri inişaf etmiş və iki 

                                           
9Tuncer, N. Türk Dış Politikasında Liderler /  N.Tuncer, D. Süleyman, Ali Faik 

Demir (Ed.)  - Ankara: Bağlam Yayınları, - 2007. - 320 s. 
10Mert,  O: Türkiye’nin Kafkasya Politikası ve Gürcistan / O.Mert. – İstanbul: İQ 

Kültür sanat yayıncılık, - 2004. - 196 s.   
11Bulut, C. Azerbaycan-Türkiye ekonomik ilişkileri. Azerbaycan ekonomisi 15 yılı. 

(1991-2006) /  C.Bulut, O.Aras – Bakü: - 2009. - 228 s. 

ölkə bir birilərinin xarici ticarətində əhəmiyyətli yerə sahib 

oluşmuşlar.12 

İ.Balın “Türkiye-Ermenistan İlişkileri” adlı tədqiqat əsərində 

Türkiyə-Ermənistan əlaqələri türklərlə ermənilər qarşılaşdıqları ilk 

gündən bugünümüzə qədər  tarixi, mədəni, dini, dili, hüququ, 

sosialoji, beynəlxalq münasibətlər və terror baxımından analiz 

edilmişdir.13 

Tədqiqatın obyekti və predmeti. Təqdim olunmuş 

dissertasiyanın obyekti Türkiyənin XX əsrin sonları-XXI əsrin 

əvvəllərini əhatə edən Cənubi Qafqazda iqtisadi maraqlarından 

ibarətdir. Aparılan araşdırmanın predmetini Türkiyənin Cənubi 

Qafqaz Respublikalarının hər biri ilə iqtisadi əlaqələrin qurulması 

istiqamətində aparılmış danışıqlar, əldə olunmuş razılaşmalar, 

bağlanmış müqavilələr, böyük iqtisadi layihələr və Rusiyanın bu 

prosesə münasibətindən ibarətdir.  

Tədqiqatın məqsəd və vəzifələri. XX əsrin sonu-XXI əsrin 

əvvəllərində Türkiyənin Cənubi Qafqazda iqtisadi maraqlarının 

obyektiv elmi əsaslarla araşdırılması məqsəd olaraq qarşıya 

qoyulmuşdur. Bunun üçün aşağıdakı vəzifələrin yerinə yetirilməsinə 

cəhd göstərilmişdir: 

- Türkiyənin Cənubi Qafqazda iqtisadi maraqlarının 

istiqamətlərini müəyyən edərək mahiyyətini araşdırmaq; 

- Türkiyənin Cənubi Qafqazda geoiqtisadi maraqlarına təsir 

edən amillər, iqtisadi əlaqələrinin qurulması və inkişaf etdirilməsinin 

əhəmiyyətini aydınlaşdırmaq; 

- Türkiyənin Gürcüstanla iqtisadi münasibətləri və bu 

münasibətlərin Türkiyənin Cənubi Qafqazda geoiqtisadi maraqlarının 

təmin olunmasında rolunu tədqiqata cəlb etmək; 

- Ermənistanın Türkiyəyə qarşı olmayan “soyqırım” və “ərazi” 

iddialarının Türkiyənin Cənubi Qafqazda geoiqtisadi maraqlarının 

təmin edilməsinə təsirinin mahiyyətini açmaq;  

                                           
12Karaoglu, A. Azerbeycanın doğal kaynakları ile ekonomik potensialı karısında 

Türkiyenin dış ticaretinin gelişme olanakları / A.Karaoğlu, O.Kemal -  Ankara -  

2004. - 145 s. 
13İdris, B. Türkiye-Ermenistan İlişkileri / B.İdris. Ankara: Nobel yayımları, - 2004, - 

398 s. 

- Sovet imperiyasının dağılmasından sonra Türkiyənin Cənub 

Qafqaz siyasətində Rusiya amilini araşdırmaq; 

- Türkiyənin Cənubi Qafqaz siyasətində iqtisadi 

perspektivlərini tədqiqata cəlb etmək; 

- İkinci Qarabağ müharibəsi, Şuşa bəyannaməsi və Zəngəzur 

məsələsinin Türkiyənin Cənubi Qafqaz siyasətinə təsirini araşdırmaq. 

Tədqiqatın metodları. Tədqiqatın metodoloji əsasını elmdə və 

siyasi münasibətlər nəzəriyyəsində qəbul edilmiş elmi metodlar təşkil 

edir. Müəllif fakt və materialları toplayaraq sistemləşdirmiş, siyasi 

təhlil, sistemli yanaşma, müqayisəli təhlil metodunun köməyi ilə 

araşdırmış, ümumiləşdirmələr aparmışdır. 

Tədqiqatın mənbəşünaslıq bazası. Tədqiqatda istifadə olunan  

mənbələrə Türkiyə, Azərbaycan, Gürcüstan və Ermənistan dövlət 

orqanlarının araşdırılan problemlə bağlı  rəsmi sənədləri, 

dövlətlərarası diplomatik sənədlər, beynəlxalq təşkilatların bəyanatları 

və rəsmi sənədləri daxildir.  İstifadə olunan mənbələrin  digər qismi 

isə Türkiyənin iqtisadi maraqlarını əks etdirən rəsmi nəşrlər, dövlət 

başçılarının və rəsmi şəxslərin mətbuata verdiyi müsahibələr və 

bəyanatlar təşkil edir. Tədqiqat zamanı həm Türkiyə, həm də Cənubi 

Qafqaz Respublikalarının mətbuatında yer almış məlumatlardan da 

istifadə edilmişdir. Bununla yanaşı bir başa problemlə bağlı olan 

tədqiqat əsərləri və məqalələrdən də istifadə edilmişdir.  

Tədqiqatın elmi yeniliyi. Siyasi elmlər səpkisində “Türkiyənin 

Cənubi Qafqazda iqtisadi maraqları (XX əsrin sonu-XXI əsrin 

əvvəlləri)” mövzusu kompleks şəkildə ilk dəfə olaraq tədqiqat 

obyektinə çevilmişdir.  

- Türkiyə-Azərbaycan iqtisadi əlaqələrinin müxtəlif aspektləri 

və qarşılıqlı maraqları araşdırılmış, tədqiqata cəlb edilərək belə bir 

nəticəyə gəlinmişdir ki, Türkiyə-Azərbaycan münasibətləri hər iki 

dövlətin strateji maraqlarına tam olaraq cavab verir və beynəlxalq 

münasibətlərdəki mövqelərinin güclənməsinə müsbət təsir göstərir; 

- Türkiyənin Cənubi Qafqazda geoiqtisadi maraqlarının təmin 

edilməsi və Azərbaycanla iqtisadi əlaqələrin qurulmasında  tranzit 

ölkə olaraq Gürcüstanın strateji baxımdan mühüm rola malik olması 

araşdırılmışdır; 

- Tədqiqatın nəticəsi olaraq belə bir qənaətə gəlinmişdir ki, 

Türkiyənin Cənubi Qafqazda geoiqtisadi siyasəti Cənubi Qafqaz 

Respublikalarının iqtisadi cəhətdən güclənməsi və onların Rusiyanın 

geosiyasi təsir dairəsindən çıxmasına imkan yaradır; 

- Türkiyənin Cənubi Qafqazda geoiqtisadi siyasətində 

Ermənistan probleminin mahiyyəti araşdırılaraq tədqiqata cəlb 

edilmiş, belə bir nəticəyə gəlinmişdir ki, Ermənistanın Türkiyəyə qarşı 

“soyqırım” və “ərazi” iddiaları onun Cənubi Qafqazda həyata 

keçirilən layihələrdən kənarda qalmasına səbəb olmuşdur;   

- Türkiyənin Cənubi Qafqazda geoiqtisadi maraqlarının təmin 

edilməsi Rusiya tərəfindən birmənalı qarşılanmamış, Türkiyənin 

nəinki regionda, hətta beynəlxalq münasibətlərdəki mövqeyinə müsbət 

təsir göstərməsi tədqiqata cəlb edilmişdir;  

- Ermənistan tərəfindən işğal edilmiş Azərbaycan torpaqlarının 

İkinci Qarabağ müharibəsi zamanı azad edilməsində Türkiyənin siyasi 

dəstəyi mühüm rol oynamış və bu qələbə Türkiyənin Cənubi Qafqaz 

siyasətində yeni mərhələnin əsasını qoymuşdur;  

- Türkiyənin Cənubi Qafqazda geoiqtisadi siyasətinin 

perspektivləri kompleks şəkildə təhlil edilmiş, bu prosesdə Rusiya 

amili tədqiqata cəlb edilmiş və regionda tədricən Türkiyənin 

mövqeyinin daha da güclənəcəyi qənaətinə gəlinmişdir; 

- Zəngəzur dəhlizinin açılması Türkiyənin Cənubi Qafqazda 

geoiqtisadi maraqlarının təmin edilməsi ilə yanaşı türk dünyası ilə 

siyasi və iqtisadi əlaqələrinin inkişaf etdirilməsinə müsbət təsir 

göstərəcəkdir.  

Müdafiəyə çıxarılan əsas müddəalar. Müstəqillik əldə 

etdikdən sonra Cənubi Qafqaz Respublikaları ilə Türkiyənin iqtisadi 

əməkdaşlığı hər iki tərəfin  iqtisadi maraqlarını təmin edir; 

- Türkiyənin Cənubi Qafqazda yeritdiyi groiqtisadi siyasəti onun 

həm iqtisadi gücünün artmasına, həm regionda, həm də beynəlxalq 

münasibətlərdəki mövqeyinin güclənməsinə müsbət təsir göstərir;  

- Türkiyənin Cənubi Qafqazda yeritdiyi iqtisadi siyasəti Cənubi 

Qafqaz ölkələrinin  iqtisadiyyatının inkişafında mühüm rol oynayır; 

- Türkiyənin Cənubi Qafqazda iqtisadi siyasəti Cənubi Qafqaz 

ölklərinin iqtisadiyyatının dünya iqtisadiyyatına inteqrasiyasına şərait 

yaradır;  

- Türkiyənin Cənubi Qafqazda geoiqtisadi siyasəti onun bu 

regionda iqtisadi mövqeyi ilə yanaşı, siyasi mövqeyinin də 

güclənməsinə müsbət təsir göstərir;   

- Türkiyənin Azərbaycanda iqtisadi siyasəti onun Mərkəzi Asiya 

ilə iqtisadi əlaqələrinə zəmin yaradır və regionda Türkiyənin iqtisadi 

və siyasi dayaqlarını daha da  gücləndirir; 

- Türkiyənin Cənubi Qafqazda geoiqtisadi maraqlarının təmin 

olunması Rusiyanın Cənubi Qafqazda tarixən mövcud olan siyasi və 

iqtisadi mövqeyinin zəifləməsinə gətirib çıxarır; 

- İkinci Qarabağ müharibəsində Türkiyənin Azərbaycana siyasi 

dəstəyi Ermənistan üzərində qələbəyə müsbət təsir göstərmiş, Şuşa 

bəyannaməsinin imzalanması və Zəngəzur məsələsinin gündəmə 

gətirilməsinə səbəb olmuşdur. 

Tədqiqatın nəzəri və praktiki əhəmiyyəti. Tədqiqat 

nəticəsində toplanmış faktiki materiallar, sənədlər və əsas müddəalar 

Xarici İşlər Nazirliyinin müvafiq idarələrinin fəaliyyətində, Cənubi 

Qafqaz regionu ilə bağlı problemlərin elmi-nəzəri cəhətdən 

araşdırmaların aparılmasında istifadə edilə bilər. Tədqiqat işinin elmi 

nəticələrindən politologiya, beynəlxalq münasibətlər və s. istiqamətdə 

araşdırmalar aparan tədqiqatçılar istifadə edə bilər. Bununla yanaşı Ali 

məktəblərin müvafiq ixtisaslarında mühazirə və seminarların 

keçirilməsində, dərslik və dərs vəsaitlərinin yazılmasında istifadə 

oluna bilər. 

Dissertasiya işinin aprobasiyası. Tədqiqat Bakı Slavyan 

Universitetinin “Beynəlxalq münasibətlər” kafedrasında müzakirə 

edilmiş və müdafiəyə tövsiyyə olunmuşdur. “Türkiyənin Cənubi 

qafqazda iqtisadi maraqları (XX əsrin sonu-XXI əsrin əvvəlləri)” 

mövzusunun ayrı-ayrı aspektləri Azərbaycan Respublikasının Ali 

Attestasiya Komissiyasının tövsiyyə etdiyi elmi nəşrlərdə çap edilmiş 

və xaricdə nəşr olunmuş elmi məcmuələrdə öz əksini tapmışdır.  

Dissertasiya işinin yerinə yetirildiyi təşkilatın adı. Bakı 

Slavyan Universitetinin “Beynəlxalq münasibətlər” kafedrası. 

Dissertasiyanın ümumi həcmi. Dissertasiya işi giriş, 3 fəsil, 10 

paraqraf, nəticə və istifadə edilmiş ədəbiyyat siyahısından ibarətdir. 

Giriş – 22907 işarə, birinci fəsil -27895  işarə, ikinci fəsil – 86321 

işarə, üçüncü fəsil – 66352 işarə, nəticə - 9492 işarə, istifadə olunmuş 

ədəbiyyat siyahısı – 38181 işarədən ibarətdir.  Tədqiqat işinin ümumi 

həcmi 156 səhifə,  253092 işarədir, 9 cədvəl və 1 diaqram  var. 

İŞİN ƏSAS MƏZMUNU 

 

Dissertasiya işinin “Giriş” hissəsində problemin elmi aktuallığı 

və əhəmiyyəti əsaslandırılmış, tədqiqatın məqsəd və vəzifələri 

müəyyənləşdirilmiş, mövzuya dair mövcud olan ən əsas 

ədəbiyyatların təhlili verilmiş, müdafiəyə çıxarılan müddəalar öz 

əksini tapmış, dissertasiyanın elmi yeniliyi və  praktik əhəmiyyəti şərh 

edilmişdir. 

Dissertasiya işinin birinci fəsli “Türkiyənin Cənubi Qafqazda 

geostrateji siyasətinin əsas istiqamətləri” adlanır və iki paraqrafdan 

ibarətdir. “Türkiyənin Cənubi Qafqaz siyasətinin tarixi kökləri və 

mahiyyəti” adlanan birinci paraqrafında problemin tarixi köklərinə 

ekskurs edilərək XIII əsrin sonlarından Türkiyənin güclənərək qüdrətli 

bir dövlətə çevrilməsi, Cənubi Qafqaz xüsusilə də Azərbaycanla 

əlaqələri, Səfəvi-Osmanlı münasibətləri, Cənubi Qafqaz uğrunda 

Osmanlı ilə Rusiya arasında gedən müharibələr, Əfşarlar dövləti ilə 

Osmanlı dövləti arasında münasibətlər, xanlıqlar dövrü Osmanlıların 

Qafqaz siyasəti, XIX əsr Osmanlının Cənubi Qafqaz siyasəti, Birinci 

Dünya müharibəsi dövründə Osmanlının Qafqaz siyasəti, Batum 

konfransı, Osmanlı AXC münasibətlərindən bəhs edilmiş və sovet 

rejiminin Cənubi Qafqazı işğal etməsi ilə Türkiyənin bu siyasətə fasilə 

verməsi araşdırılmışdır. 

Birinci fəslin “Türkiyənin geoiqtisadi maraqları Cənubi 

Qafqaz geostrateji siyasətinin əsas istiqaməti kimi” adlanan ikinci 

paraqrafında Azərbaycan, Cürcüstan və Ermənistanın müstəqillik əldə 

etməsindən sonra Türkiyənin Cənubi Qafqazda iqtisadi maraqları 

çərçivəsində hər üç respublika ilə mehriban qonşuluq və qarşılıqlı 

əməkdaşlıq prinsipi əsasında münasibətlər qurmağa çalışmasından 

bəhs edilir. Lakin bununla yanaşı qeyd edilir ki, Ermənistan özünün 

barışmaz mövqeyi, aqressiv siyasəti və etimadsızlığı ilə bu əməkdaşığı 

rədd edib, Türkiyə və Gürcüstana qarşı ərazi iddiaları ilə çıxış edib, 

dünya ölkələrini Türkiyəyə qarşı kompaniyaya cəlb edib, ona qarşı 

saxta “soyqırım” və “ərazi” iddialarını davam etdirib. Azərbaycana 

qarşı isə açıq formada təcavüz həyata keçirərək Dağlıq Qarabağ və 

ətraf rayonlar daxil olmaqla Azərbaycan  ərazisinin beşdə birini işğal 

edib.14 Bununla yanaşı Türkiyənin regiondakı siyasətini yeni keyfiyyət 

mərhələsinə keçirməsi onun bölgədəki mövqeyinin möhkəmlənməsi, 

regional əməkdaşlıq, iqtisadi inkişaf və inteqrasiya, habelə sülh və 

təhlükəsizlik baxımından əhəmiyyətli olub. Bu istiqamətdə atılmış ilk 

önəmli addım 8 iyun 2012-ci ildə Trabzonda xarici işlər nazirləri 

səviyyəsində keçirilmiş üçtərəfli görüş və bu görüş nəticəsində qəbul 

edilmiş bəyannamə olub.15 

Bu paraqrafda qeyd edilir ki, Üçtərəfli əməkdaşlığın inkişaf 

etdirilməsi istiqamətində qəbul edilən növbəti sənəd 28 mart 2013-cü 

ildə hər üç ölkənin xarici işlər nazirlərinin imzaladığı Batumi 

Kommünikesidir. Bu kommünikenin qəbul edilməsi çox vacib 

idi.16Üçtərəfli əməkdaşlıq istiqamətində atılan növbəti addım 19 fevral 

2014-cü ildə Gəncə şəhərində xarici işlər nazirlərinin zirvə görüşü 

olub.17 Bu zirvədə qəbul edilən bəyannaməyə görə, tərəflər 8 iyun 

2012-ci il tarixli Trabzon Bəyannaməsi və 28 mart 2013-cü il tarixli 

Batumi Kommünikesindən irəli gələn regional əməkdaşlığın 

vacibliyini, siyasi dialoq və xüsusi üçtərəfli layihələrin həyata 

keçirilməsi üçün vacib platforma kimi “2013-2015-ci illər üzrə 

üçtərəfli sahəvi əməkdaşlığa dair Fəaliyyət Planı”nda əks olunmuş 

əməkdaşlığın yeni mexanizmlərini qeyd ediblər.  

10 dekabr 2014-cü ildə Qarsda imzalanan bəyannamədə hər üç 

dövlət daha öncə sərgilədikləri müttəfiqlik iradəsini bir daha ortaya 

qoyub. 18 19 fevral 2016-cı ildə Gürcüstanın paytaxtı Tbilisidə üç 

                                           
14 Laçıner, S. Türkiye-Ermenistan ilişkilerinde Sınır Kapısı sorunu ve ekonomik 

boyutu // Ermenistan Araşdırmaları dergisi, – 2002, - Sayı 6, - s.23 
15Çelikpala, M. Azerbaycan-Gürcüstan-Türkiye. Bölgesel İşbirliğinin Başarı Örneği 

// CİES. Policy Brief, - March, - 2015, - s.9 
16Yenə orada s.12 
17Veliev, C, From Alliance to Integration: The Turkey-Azerbaijan-Georgia Triangle, 

Eurasia Daily Monitor, 11(46): [Elektron resurs] 11 Mart 2014, URL: 

http://www.jamestown.org/single/?tx_ttnews%5Btt_news%5D=42079&no_ 

cache=1#.VOBYwuaUdVQ. 
18‘Kars Statement of the Fourth Trilateral Meeting of the Ministers of Foreign 

Affairs of the Republic of Azerbaijan, Georgia and the Republic of Turkey : 

[Electronic resource] /10 December 2014 Kars, URL: http://www.mfa.gov.tr/kars-

statementof-the-fourth-trilateral-meeting-of-the-ministers-offoreign-affairs-of-the-

republic-of-azerbaijan_-georgiaand-the-republic-of-turkey_-10-december-2014_-

kars.en.mfa. 

http://www.mfa.gov.tr/kars-statementof-the-fourth-trilateral-meeting-of-the-ministers-offoreign-affairs-of-the-republic-of-azerbaijan_-georgiaand-the-republic-of-turkey_-10-december-2014_-kars.en.mfa
http://www.mfa.gov.tr/kars-statementof-the-fourth-trilateral-meeting-of-the-ministers-offoreign-affairs-of-the-republic-of-azerbaijan_-georgiaand-the-republic-of-turkey_-10-december-2014_-kars.en.mfa
http://www.mfa.gov.tr/kars-statementof-the-fourth-trilateral-meeting-of-the-ministers-offoreign-affairs-of-the-republic-of-azerbaijan_-georgiaand-the-republic-of-turkey_-10-december-2014_-kars.en.mfa
http://www.mfa.gov.tr/kars-statementof-the-fourth-trilateral-meeting-of-the-ministers-offoreign-affairs-of-the-republic-of-azerbaijan_-georgiaand-the-republic-of-turkey_-10-december-2014_-kars.en.mfa

ölkənin xarici işlər nazirlərinin beşinci üçtərəfli zirvə görüşü 

keçirilib. 19  Bu görüşdə nazirlər əvvəlki üçtərəfli görüşlərdə qəbul 

olunmuş Trabzon Bəyannaməsi, Batumi Kommünikesi, Gəncə və 

Qars bəyannamələrindəki öhdəliklərinə sadiqliklərini vurğulayıblar.  

Türkiyənin Cənubi Qafqazda iqtisadi siyasətində enerji amili 

araşdırılarkən qeyd edilir ki, Enerji sahəsində isə 12 fevral 2015-ci 

ildə Bakıda keçirilmiş Cənub Qaz Dəhlizi Məşvərət Şurasının birinci 

görüşü, 17 mart 2015-ci ildə Qarsda keçirilmiş “Trans-Anadolu qaz 

boru kəməri”nin (TANAP) təməlqoyma mərasimi alqışlanıb, Cənub 

Qaz Dəhlizinin inkişaf etdirilməsinə, eləcə də Xəzər dənizi 

hövzəsindən Azərbaycan, Gürcüstan və Türkiyə vasitəsilə Qərb 

bazarlarına karbohidrat ehtiyatlarının nəqlini nəzərdə tutan digər 

layihələrə tam dəstək ifadə edilib. Nəqliyyat, enerji, ticarət sahələrində 

və tarixi “İpək Yolu”nun bərpa olunmasında üç ölkənin xüsusi rolu və 

nəqliyyat dəhlizinin əhəmiyyəti qeyd edilib.  

Dissertasiyanın ikinci fəsli “Türkiyənin Cənubi Qafqazda 

region dövlətləri ilə iqtisadi münasibətləri” adlanır və 3 paraqrafdan 

ibarətdir. Fəslin “Türkiyə-Azərbaycan münasibətlərində iqtisadi 

amillər” adlanan birinci paraqrafına təbii olaraq daha geniş yer verilir 

və qeyd edilir ki, Azərbaycan elə müstəqilliyinin ilk günlərindən 

qardaş Türkiyə ilə iqtisadi əlaqələrini bərpa etməyə səy 

göstərmiş,Türkiyə-Azərbaycan münasibətlərinin yeni bir müstəvidə 

inkişafına çalışmış, Heydər Əliyevin siyasi hakimiyyətə qayıdışından 

başlayaraq, Azərbaycan-Türkiyə münasibətlərində keyfiyyətcə yeni 

bir mərhələ başlanmışdır.  

Paraqrafda Türkiyənin Azərbaycanda iqtisadi strategiyasını şərh 

edərkən Azərbaycan üçün müsbət amil olaraq bunlar qeyd edilmişdir: 

Azərbaycan iqtisadiyyatında Türkiyə şirkətlərinin geniş fəaliyyəti 

investisiyanın ümumi həcmini artırır, iqtisadi sahələrin dünya 

standartları səviyyəsində qurulmasına, yeni iş yerlərinin açılmasına və 

Azərbaycanın dünya iqtisadiyyatına inteqrasiyasına kömək edir. 

                                           
19 ‘Regional cooperation among Azerbaijan-Georgia-Turkey is successfully 

developing: [Electronic resource]   URL:  

http://www.economy.gov.az/index.php?option=com_content&view=article&id=128

7:az-gurc-turk-bf-25-05 2013&catid=8:news&Itemid=263&lang=en 

1991-ci ildə Türkiyə Cümhuriyyəti ilə Azərbaycan Respublikası 

arasında bilavasitə iqtisadi əməkdaşlıq yaratmaq üçün sənədlər 

imzalandı.  1992-ci ildə iki ölkə arasında münasibətlərdə getdikcə 

yaxınlaşma, beynəlxalq iqtisadi qurumlarda iştirak, həmçinin iqtisadi 

əlaqələrin digər sahələrini əhatə edən tədbirlərin həyata keçirilməsi 

müşahidə edilir. Xüsusilə də Azərbaycanın Türkiyə ilə əməkdaşlığını, 

ən əsası isə diplomatik münasibətlərini bərpa etmək məqsədilə 1992-ci 

il yanvarın 14-də Bakıda iki dövlət arasında diplomatik 

münasibətlərinin bərpa edilməsi haqqında protokolun imzalanmasını 

qeyd etmək olar. 20 

Paraqrafda Azərbaycan-Türkiyə arasında bağlanmış iqtisadi 

müqavilələrdən bəhs edilərkən göstərilir ki, Azərbaycan-Türkiyə 

iqtisadi münasibətlərin hüquqi bazasının təməlini 1 noyabr 1992-ci il 

tarixli ticari-iqtisadi əməkdaşlıq haqqında saziş təşkil 

etmişdir. 21 Həmin gün ümumilikdə Azərbaycan-Türkiyə 

münasibətlərinin müxtəlif istiqamətlərini tənzimləyən 13 sənəd, o 

cümlədən kiçik və orta həcmli sənaye müəssisələrini inkişaf etdirmək 

sahəsində texniki əməkdaşlıq haqqında protokol, avtomobil daşımaları 

haqqında saziş və kredit müqaviləsi də imzalanmışdı. Ümumilikdə 

1992-ci ildə isə iki ölkə arasında imzalanan müqavilələrin sayı 33-ə 

yaxın olmuşdur.22 

1993-cü ildə Heydər Əliyevin yenidən hakimiyyətə qayıdışından 

sonra özünün ilk rəsmi səfərini məhz Türkiyəyə etdi. 1994-cu il 

fevralın 8-dən 11-ə dək davam edən bu rəsmi səfər ikitərəfli 

əlaqələrin, xüsusilə də iqtisadi əlaqələrin inkişafına yeni təkan verdi.23  

Türkiyə və Azərbaycan respublikalarının enerji sisteminin 

əlaqələndirilməsi, respublikamızın neft-qaz yataqlarının istismarı və 

nəqli sahəsində əməkdaşlıq barəsində aparılan danışıqlar 1995-ci ilin 

avqustun 9-da Azərbaycan prezidenti Heydər Əliyev Türkiyənin 

                                           
20Şərq qapısı. – 1992, № 17. s.2 
21Resmi qazetesi. – 1994, 16 mart. s.3 
22 Türkiyə-Azərbaycan İqtisadi Münasibətləri : [Elektron resurs]/  URL: 

http://www.qafsam.org/page/198/az 
23Heydər Əliyevin Turkiyə Cumhuriyyətinə rəsmi səfərə yola duşərkən Binə Hava 

Limanında jurnalistlərə musahibəsi: [Elektron resurs]  / 8 fevral 1994-cu il, s.36 

URL: /- http://files.preslib.az/projects/toplu/v2/f3_4.pdf  

http://files.preslib.az/projects/toplu/v2/f3_4.pdf

energetika və təbii ehtiyatlar naziri B. Atasoyu qəbul edərkən söhbətin 

əsas mövzusu olmuşdur.24 

1995-ci il 7-9 dekabrda Türkiyə prezidenti S.Dəmirəlin Bakıya 

rəsmi səfəri zamanı iki ölkə arasında iqtisadi əməkdaşlıq haqqında 

memorandum imzalanmışdır.25 

Azərbaycan Prezidenti Heydər Əliyev 1997- ci il aprelin 30-da 

İstanbulda keçirilən Qara Dəniz İqtisadi Əməkdaşlıq Təşkilatının 

Zirvə toplantısında iştirak etmişdir. 1997-ci il mayın 5-də Ankarada 

Azərbaycan Respublikası ilə Türkiyə Höküməti arasında strateji 

əməkdaşlığın dərinləşməsi haqqında bəyannamə, kiçik və orta həcmli 

sənaye müəssələrinin inkişafına yönəlmiş Əməkdaşlıq haqqında əlavə 

protokol, elektroenergetika sahəsində əməkdaşlıq haqqında saziş və 

digər sənədlər imzalanmışdır.26 

Türkiyənin yeni prezidenti seçilmiş Əhməd Necdət Sezərin 

2000-ci il iyulun 11-12-də ilk xarici səfərində məhz Azərbaycana 

gəlməsi və Bakıda imzalanmış Birgə Bəyanat qarşılıqlı siyasi-iqtisadi 

əməkdaşlığın dərinləşdirilməsinin hər iki ölkənin xarici iqtisadi 

siyasətində prioritet istiqamət olduğunu bir daha göstərdi. 27  İlham 

Əliyevin Prezident seçilməsi və 2004-cü il aprelin 13-15-də Türkiyəyə 

səfəri ilə ikitərəfli əlaqələrdə ən yeni mərhələnin başlanğıcı qoyuldu. 

Türkiyənin sabiq Prezidenti Abdullah Gülün Azərbaycana səfəri vaxtı, 

2007 noyabrın 6-da iki ölkə arasında uzunmüddətli iqtisadi 

əməkdaşlıq proqramı və icra planı imzalanmışdı.28  

1999-cu il noyabrın 18-də ATƏT-in İstanbulda keçirilən Zirvə 

toplantısında, Azərbaycan, Gürcüstan, Türkiyə əraziləri ilə Bakı-

                                           
24Azərbaycan. -1995, 10 avqust. s.3 
25 Azərbaycan Respublikası ilə Türkiyə Respublikası arasında sənədlərin 

imzalanması və mübadiləsi mərasimi. Azərbaycan. – 1995,  9 dekabr . s.3 
26Əliyev, H.Ə. Müstəqilliyimiz əbədidir. çıxışlar, nitqlər, bəyanatlar, müsahibələr, 

məktublar, məruzələr, müraciətlər, fərmanlar / H.Əliyev. - Bakı: Azərnəşr, - c.9. - 

2000. - 276 s. 
27Azərbaycan Respublikasının Prezidenti Heydər Əliyev və Türkiyə Respublikasının 

Prezidenti Əhməd Necdət Sezər tərəfindən 2000-ci il iyulun 11-də Bakı şəhərində 

imzalanmış Birgə bəyanat / [Elektron resurs] URL: http://www.e-

qanun.az/framework/4499 
28Türkiyə-Azərbaycan İqtisadi Münasibətlər: [Elektron resurs] URL: 

http://www.qafsam.org/page/198/az  

http://www.qafsam.org/page/198/az

Tbilisi-Ceyhan Əsas İxrac Boru Kəməri vasitəsilə nəql edilməsinə dair 

saziş imzalandı.29 

2003-cü il aprel ayında Azərbaycan, Gürcüstan və Türkiyədə 

BTC Əsas İxrac Boru kəmərinin tikintisinə başlanılmışdır. 2006-cı il 

iyulun 13-də Türkiyənin Ceyhan şəhərində XXI əsrin ən böyük enerji 

layihələrindən biri olan Bakı-Tbilisi-Ceyhan Əsas İxrac Boru 

Kəmərinin açılış mərasimi olmuşdur.30  

2002-ci ildə təməli qoyulan Bakı-Tbilisi-Ərzurum təbii qaz boru 

xəttinin  tikintisinə 2004-cü ildə başlanılmışdır. CQBK-yə birinci 

istismar qazı 2006-cı il mayın 21-də, birinci kommersiya qazı isə 

2006-cı il dekabrın 15-də verilmişdir. Beləliklə CQBK ilə Gürcüstana 

mavi qaz nəqlinə başlanmışdır.31 

2012-ci il iyunun 26-da İstanbulda Azərbaycanın təbii qazını 

Turkiyəyə və Avropaya nəql edəcək TANAP muqaviləsi imzalandı.32 

TANAP Azərbaycan və Turkiyənin birgə fəaliyyəti nəticəsində ortaya 

cıxan bir layihədir.332007-ci ildə istismara verilən Bakı-Tbili-Ərzurum 

qaz kəməri Azərbaycan qazını Gürcüstandan keçməklə Türkiyənin 

şərq hissəsinə daşıyır.34 

İkinci fəslin  “Türkiyənin Gürcüstanla iqtisadi əlaqələri” 

adlanan ikinci paraqrafında Türkiyə-Gürcüstan münasibətlərində 

Türkiyənin iqtisadi maraqları araşdırılmışdır. Qeyd edilmişdir 

                                           
29Pala C. Bakü-Tiflis-Ceyhan ham petrol boru hattı projesinin Hazar bölgesi ve 

Türkiye açısından önemi // - Türkiye: Stratejik Araşdırmalar Dosyası, - 2002. - sayı 

14, - s.12 
30 BP-Azərbaycan Davamlı İnkişaf Haqqında Hesabat arxivi: [Elektron resurs] /  

2012, s.13. URL:  https://www.bp.com/content/dam/bp/country-

sites/az_az/azerbaijan/home/pdfs/sustainability-reports/sr-az-2012.pdf  
31BP-Azərbaycan Davamlı İnkişaf Haqqında Hesabat arxivi: [Elektron resurs] / - 

2006, s.21. URL: https://www.bp.com/content/dam/bp/country-

sites/az_az/azerbaijan/home/pdfs/sustainability-reports/sr-az-2006.pdf  
32BOTAŞ. 2014 Yılı Sektör raporu. Boru hatları ile Petrol taşıma ASC. - Ankara: 

BOTAŞ strateji geliştirme daire başkanlığı. s.32.  
33Prezident TANAP layihəsi ilə bağlı qanunu imzalayıb:  [Elektron resurs] / URL: 

https://www.azadliq.org/a/24782272.html  
34  Türkiyə və Azərbaycanın Naxçıvan Muxtar Respublikası arasında qaz boru 

kəmərinin tikintisi barədə niyyət protokolu imzalanmışdır: [Elektron resurs] / URL: 

https://azertag.az/xeber/turkiya_va_azarbaycanin_naxchivan_muxtar_respublikasi_a

rasinda_qaz_boru_kamarinin_tikintisi_barada_niyyat_protokolu_imzalanmisdir-

486940  

https://www.bp.com/content/dam/bp/country-sites/az_az/azerbaijan/home/pdfs/sustainability-reports/sr-az-2012.pdf
https://www.bp.com/content/dam/bp/country-sites/az_az/azerbaijan/home/pdfs/sustainability-reports/sr-az-2012.pdf
https://www.bp.com/content/dam/bp/country-sites/az_az/azerbaijan/home/pdfs/sustainability-reports/sr-az-2006.pdf
https://www.bp.com/content/dam/bp/country-sites/az_az/azerbaijan/home/pdfs/sustainability-reports/sr-az-2006.pdf
https://www.azadliq.org/a/24782272.html
https://azertag.az/xeber/turkiya_va_azarbaycanin_naxchivan_muxtar_respublikasi_arasinda_qaz_boru_kamarinin_tikintisi_barada_niyyat_protokolu_imzalanmisdir-486940
https://azertag.az/xeber/turkiya_va_azarbaycanin_naxchivan_muxtar_respublikasi_arasinda_qaz_boru_kamarinin_tikintisi_barada_niyyat_protokolu_imzalanmisdir-486940
https://azertag.az/xeber/turkiya_va_azarbaycanin_naxchivan_muxtar_respublikasi_arasinda_qaz_boru_kamarinin_tikintisi_barada_niyyat_protokolu_imzalanmisdir-486940


 20 

ki,Türkiyə ilə Gürcüstan arasında münasibətlər Gürcüstanın 

müstəqilliyini qazanmasından bu yana hər sahədə inkişaf edib və iki 

ölkə arasında müxtəlif sahələrdə çox sayda saziş imzalanıb. Gürcüstan 

Türkiyə üçün iki əsas səbəbdən önəmlidir. Bunlardan birincisi 

iqtisadidir, ikincisi siyasidir. Bildiyimiz kimi Bakı-Tbilisi-Ceyhan neft 

boru kəməri Gürcüstan ərazisindən keçərək Türkiyəyə çatır.Türkiyə-

Gürcüstan əməkdaşlığı təkcə ikitərəfli müstəvidə deyil, həm də Bakı-

Tbilisi-Ceyhan əsas ixrac boru kəməri və Bakı-Tbilisi-Ərzurum qaz 

boru kəməri kimi regional əməkdaşlıq layihələrində uğurla davam 

etdirilməkdədir. 

Türkiyə-Gürcüstan əlaqələrində digər önəmli layihə isə Bakı-

Tbilisi-Qars dəmiryolu layihəsidir. Bakı-Tbilisi-Qars dəmir yolunun 

layihəsinin təməli 2005-ci il mayın 25-də imzalanan sənədlə 

qoyulmuşdur.Türkiyə ilə Gürcüstan arasında iqtisadi münasibətlərdə 

ticarət əlaqələrinin xüsusi önəmi vardır. Gürcüstan-Türkiyə ticarət 

əlaqələrinə nəzər salsaq Türkiyənin Gürcüstan üçün önəmli xarici 

ticarət partnyoru olduğunu görə bilərik. 35  Türk şirkətlərinin 

Gürcüstanda sərmayə yatırdığı əsas sahələr tikinti, 

telekommunikasiya, istehsal sektoru, liman idarəsi və bank 

sektorudur.36 

Türkiyə ilə Gürcüstan arasındakı iqtisadi əlaqələri gücləndirən 

faktorlardan biri də iki ölkə arasında vizasız gediş imkanının 

olmasıdır. Türkiyə-Gürcüstan arasındakı vizasız gediş haqqında 

razılığa E.Şevardnadzenin 1996-cı ilin aprelin 4-də səfəri zamanı 

imzalanan anlaşma ilə gəlinmişdir. İki respublika arasında 2011-ci ilin 

sonundan qüvvəyə minən protokola əsasən, hər iki ölkənin 

vətəndaşları bir-birilərinə yalnız şəxsiyyət vəsiqəsilə səyahət edə bilər. 

Yekun olaraq onu demək olar ki, iqtisadi sahədə Rusiyanın Gürcüstan 

ilə əlaqələrindəki üstünlük Türkiyəyə keçmişdir.  

İkinci  fəslin üçüncü paraqrafı “Türkiyə-Ermənistan iqtisadi 

əlaqələrində mövcud olan problemlər” adlanır. Bu paraqrafda 

Türkiyənin Cənubi Qafqazda iqtisadi maraqlarının təmin olunmasında 

Ermənistanla mövcud olan problemlər araşdırılmışdır. Ermənistan ilə 

                                           
35Uçarol, R., Siyasi Tarih 1789-1999 / R.Uçarol. -  İstanbul: Filiz Kitabevi, - 2000. - 

s.726  
36Yenə orada, s.45 

Türkiyə arasında ilk təmasların tarixi 1988-ci ilə təsadüf edir. Belə ki, 

həmin ildə Ermənistanda baş vermiş zəlzələ zamanı Türkiyə bu ölkəyə 

yardım etmişdir. Ermənistanın prezidenti seçilən Levon Ter-Petrosyan 

Türkiyə ilə iqtisadi əlaqələr qurmaq istəyini açıqlamış və bundan 

dərhal sonra Moskvada erməni və türk iş adamları arasında əlaqələrin 

təməlini qoyan görüşlər başlamışdır.37 

Lakin 23 avqust 1990-cı ildə Ermənistanın Müstəqillik 

Bəyannaməsinin 11-ci maddəsində “Osmanlı Türkiyəsində və “Qərbi 

Ermənistan”da ermənilərə qarşı törədilmiş “soyqırımı”nın beynəlxalq 

aləmdə tanınması” hökmünün yer alması və Ermənistan parlamentinin 

1991-ci ilin fevral ayında verdiyi bəyanatda Qars Müqaviləsi ilə 

müəyyən edilmiş sərhədləri tanımadığını açıqlaması Ermənistanla 

diplomatik əlaqələrin qurulmasına mane olmuşdu.  

Buna baxmayaraq Türkiyə Qərb dövlətləri tərəfindən 

Ermənistana göndərilən humanitar yardımların ölkənin ərazisindən 

keçməsinə icazə verirdi. Lakin 1992-ci ilin ortalarından etibarən 

ermənilər Dağlıq Qarabağa hücumlarını artırdıqlarına görə Türkiyə 

anlaşmasını həyata keçirmədən ləğv etmişdir. 38 Ermənistan dövləti 

təcavüzkar siyasətində daha da irəli gedərək Türkiyədən ən çox 

yardım aldığı dövrdə Azərbaycanın Kəlbəcər rayonunu işğal etdi. 

Kəlbəcərin işğalından sonra iki ölkə arasında diplomatik 

münasibətlərin qurulması qeyri-müəyyən müddətə təxirə 

salındı. 39 Sərhəd bağlanınca Türkiyə-Ermənistan arasında birbaşa 

uçuşlar ləğv edilmiş, Türkiyə hava sahəsini Erməni təyyarələrinə 

bağlamışdır.40 

Beləliklə, Türkiyənin Cənubi Qafqaz siyasəti çərçivəsində 

Ermənistanla qurmaq istədiyi siyasi və diplomatik əlaqələr, habelə 

onu Qafqaz regionundakı əməkdaşlıq sahəsinə cəlb etmək istəyi 

                                           
37Hürriyet. – 1990, 25 eylul. – s.4 
38Mustafa Aydın. Kafkasya ve Orta Asya ile İlişkiler 1980-2001 / Editor, Baskın 

Oran. - İstanbul, - c.2. - s.410 
39 The Closed Armenia-Turkey Border: Economic and Social Effects, Including 

Those on The People; and Implications for The Overall Situation in The Region, 

August 2007 European Parliament  [Electronic resource]. URL: 

http://www.europarl.europa.eu/activities/expert/eStudies.do?languageEN  
40Turkey and Armenia Opening Minds, Opening Borders. International Crisis Group 

//   - 2009,  Report no. 199. - s.28 

http://www.europarl.europa.eu/activities/expert/eStudies.do?languageEN

Ermənistan tərəfindən rədd edilib və bu dövlətin həm Azərbaycana, 

həm də Türkiyəyə qarşı düşmənçilik siyasəti davam etdirilir. 

Dissertasiyanın üçüncü fəsli “Türkiyənin Cənubi Qafqazda 

iqtisadi siyasətinin geostrateji aspektləri” adlanır. Üçüncü fəslin 

“Türkiyənin Cənubi Qafqazda müasir iqtisadi siyasətinin 

geosiyasi əhəmiyyəti” adlanan birinci  paraqrafında Türkiyənin 

Cənubi Qafqazda yertdiyi siyasətin gələcəkdə onun bu regionda 

mövqeyinin geclənməsinə təsirindən bəhs edilərək bildirilir ki, 

Türkiyə- Cənubi Qafqaz  iqtisadi əməkdaşlığı xüsusi önəm kəsb edir 

və hər iki  tərəfdən yüksək qiymətləndirilir. Türkiyə ilə Cənubi 

Qafqaz arasındakı mövcud yüksək əlaqələr fonunda elə sahələr vardır 

ki, bu sahələrdə iqtisadi əməkdaşlıq hər iki tərəfin maraqları 

baxımından perspektivlidir. 

Üçüncü fəslin “Türkiyə-Rusiya münasibətlərində Cənubi 

Qafqaz amili” adlanan ikinci paraqrafında Türkiyə ilə Rusiya 

arasında Cənubi Qfqaz uğrunda gedən mübarizə araşdırılmışdır. Bu 

fəsildə qeyd edilir ki, Türkiyənin Qafqaz bir sıra xalqları ilə mədəni, 

dil, tarix, soy birliyi və coğrafi yaxınlığının olması regionda aktiv bir 

siyasət aparmaq imkanı verir ki, bu da onu Rusiya və İranla qarşı-

qarşıya gətirmişdir.  

Paraqrafda qeyd edilir ki, Kreml Ankaranın Qafqaza 

nüfuzunun güclənməsini birbaşa Rusiyanın təhlükəsizliyi üçün 

yarana biləcək təhdidlərlə əlaqələndirir. Çünki bu regionda 

müsəlmanlar çoxluq təşkil edir. Bununla yanaşı Azərbaycan və 

Ermənistan məsələsi Türkiyə və Rusiya arasında həmişə ciddi 

əhəmiyyət kəsb edib. Azərbaycan həm enerji daşıyıcılarına sahib 

ölkə kimi, həm də vacib nəqliyyat dəhlizi olaraq Qərb və Rusiyanın 

diqqət mərkəzində olub. Onların bu aspektdə maraqları qətiyyən 

azalmayıb.  

Üçüncü fəslin “İkinci Qarabağ müharibəsi və ondan sonra 

Cənubi Qafqazda yaranmış geosiyasi vəziyyətin Türkiyənin 

iqtisadi maraqlarına təsiri” adlanan üçüncü paraqrafında Aprel 

döyüşləri, Ermənistan rəhbərliyinin sülhü pozan addımları, 2020-ci il 

sentyabrın 27-də Ermənistan silahlı qüvvələrinin hücumu nəticəsində 

tərəflər arasında irimiqyaslı hərbi əməliyyatların başlanması, 

Azərbaycan ordusunun işğaldan azad etdiyi ərazilər, tədqiqata cəlb 

edilmişdir. İkinci Qarabağ müharibəsinin zəfərlə başa çatmasından 

bəhs edərək qeyd edilimişdir ki,Türkiyə hərbi əməliyyatların ilk 

günündən Azərbaycanı ədalətli mübarizəsində dəstəkləmiş, ona 

siyasi dəstək göstərmişdir. Türkiyə Prezidenti R.T.Ərdoğan 

müharibə başlayan gün çıxış edərək bildirmişdir ki...biz bu savaşda 

“İki dövlət tək millət olaraq” Azərbaycanın yanındayıq. 

Müharibənin ilk saatlarında Türkiyənin Müdafiə Naziri H.Akar öz 

müsahibəsində qardaş Azərbaycanın yanında olduqlarını, 

Ermənistanın bu hərəkətlərinin Cənubi Qafqazda sülhə və 

təhlükəsizliyə mane olduğunu bildirmişdir.41 

Sonrakı günlərdə...Xarici İşlər Naziri M.Çavuşoğlu bir neçə 

dəfə Bakıya səfərlər etmiş və bu səfərlərində hər zaman 

Azərbaycana dəstək olduqlarını bəyan etmiş və hər iki tərəfin 

verdiyi itkilərdə Paşinyanın məsuliyyət daşıdığını bildirmişdir. 42 

10 noyabr Qələbəyə həsr olunmuş Zəfər paradında da  Türkiyə 

Azərbaycanı yalnız buraxmamışdır. Paradda Ərdoğan çıxış edərək 

bildirmişdir ki, Türkiyə Azərbaycanın apardığı mübarizəyə ilk 

günlərdən bütün qurum və təşkilatları ilə dəstək vermiş, bütün 

imkanları ilə azərbaycanlı qardaşlarının yanında olmuşdur.  

Üçüncü fəslin “Zəngəzur dəhlizi məsələsinin geoiqtisadi 

aspektləri” adlanan dördüncü paraqrafında İkinci Qarabağ 

müharibəsinin nəticəsi olaraq Azərbaycan ordusunun regionda 

yaratdığı yeni geosiyasi reallıq təhlil edilərək Zəngəzurun tarixi 

Azərbaycan torpağı olması və sonradan sovet rəhbərliyi tərəfindən 

qanunsuz olaraq Ermənistana verilməsi, ikinci Qarabağ 

müharibəsindən sonra Zəngəzur məsələsinin gündəmə gətirilməsi, 

Zəngəzur dəhlizinin Cənubi Qafqaz, Türkiyə və türk dünyası üçün 

strateji, regional əməkdaşlıq, geoiqtisadi, nəqliyyat-logistika və 

coğrafi aspektlərdən əhəmiyyəti, Türkiyənin Qafqazda təsirinin 

                                           
41Hülusi Akardan Azerbaycana mesaj : Kardeşlerimizin yanındayıq:  [Elektron 

resurs]. URL: 

https://www.yenisafak.com/video-galeri/gundem/bakan-akardan-azerbaycana-

mesaj-kardeslerimizin-yanindayiz-2210581  
42Dışişleri Bakanı Çavuşoğlu Bakü’de: [Elektron resurs]. 

URL:  https://www.trthaber.com/haber/gundem/disisleri-bakani-cavusoglu-

bakude-527465.html  

 

https://www.yenisafak.com/video-galeri/gundem/bakan-akardan-azerbaycana-mesaj-kardeslerimizin-yanindayiz-2210581
https://www.yenisafak.com/video-galeri/gundem/bakan-akardan-azerbaycana-mesaj-kardeslerimizin-yanindayiz-2210581
https://www.trthaber.com/haber/gundem/disisleri-bakani-cavusoglu-bakude-527465.html
https://www.trthaber.com/haber/gundem/disisleri-bakani-cavusoglu-bakude-527465.html

artması nəticəsində İranın Azərbaycan və Ermənistanda mövqeyinin 

zəifləyəcəyi qənaətinə gəlinmişdir.  

Bununla yanaşı qeyd edilmişdir ki, Zəngəzur məsələsinin açdığı 

yeni imkanlar nəinki Azərbaycan, region, türk dünyası, eyni zamanda, 

“Bir kəmər, bir yol” ticari-iqtisadi layihəsini əhatə edən dünya 

dövlətləri üçün müstəsna əhəmiyyətə malikdir...Zəngəzur dəhlizi 

Şərq–Qərb marşrutu üzrə şaxələndirmə imkanlarını artırır. Ona görə 

də Cənub–Şərqi və Mərkəzi Asiya ölkələri, eləcə də Avropa İttifaqı bu 

layihənin həyata keçirilməsində maraqlı tərəflərdir.43 

İpək Yolu ilə il ərzində Çindən Avropaya gedən konteynerlərin 

96%-nin dəniz yolu ilə daşındığını nəzərə alsaq, avtomobil nəqliyyatı 

ilə daşınmanın 4%-nin şimal dəhlizindən olduğu üçün mərkəzi və 

cənub dəhlizlərinin demək olar ki, fəaliyyətsizdir. Mərkəzi dəhliz 

avtomobil nəqliyyatı ilə daşıma müddətini 2000 km, dənizlə daşıma 

müddətini isə 1/3 qısaldır. Ümumilikdə şimal dəhlizinə nisbətən 

Çindən Avropaya gedən ticarət yolunu 2300 km qısalır. 44 

Nəticədə tədqiqata yekun vurulmuş, ümumiləşdirmələr 

aparılmış və ümumi müddüalar irəli sürülmüşdür: 

- Müasir dövrdə Cənubi Qafqaz regionu tarixən Türkiyənin 

maraqları üçün son dərəcə əhəmiyyət kəsb edib və etməkdədir. 

Türkiyə bu regionda öz iqtisadi siyasətini Azərbaycan və Gürcüstanla 

strateji tərəfdaşlıq çərçivəsində apamağa üstünlük verməlidir; 

- Türkiyə regionda öz mövqeyini gücləndirmək naminə hətta 

Ermənistanla da münasibətlərin qurulması istiqamətində tədbirlər 

həyata keçirməyə çalışır; 

- Türkiyə ilə Azərbaycan arasında sürətlə inkişaf etməkdə olan 

strateji tərəfdaşlıq özünün bütün parametrlərinə görə istər Cənubi 

Qafqaz regionu daxilində, istərsə də Avropada enerji təhlükəsizliyinin 

təmin edilməsində  mühüm rol oynayır. Ona görə də Avropa dövlətləri 

bu gün Azərbaycan və Türkiyəyə qarşı həyata keçirdiyi ikili 

                                           
43  Əfəndiyev, P. Qarabağ regional logistika şəbəkəsində: [Elektron resurs] Xalq 

qəzeti. -2023. 28 sentyabr. URL: https://xalqqazeti.az/az/sosial-heyat/141395-

qarabag-regional-logistika-sebekesinde   
44 Kazancı, A. İpek yolu üzerinde Alternatif Güzergahın Türkiye açısından önemi: 

Olası Türk koridoru: [Elektron resurs].  

URL:https://dergipark.org.tr/tr/download/article-file/2181742  

  

https://xalqqazeti.az/az/sosial-heyat/141395-qarabag-regional-logistika-sebekesinde
https://xalqqazeti.az/az/sosial-heyat/141395-qarabag-regional-logistika-sebekesinde
https://dergipark.org.tr/tr/download/article-file/2181742

standartlardan əl çəkərək Cənubi Qafqazda gedən proseslərə, eləcə də 

Türkiyənin cənubi Qafqaz siyasətinin Avropada enerji 

təhlükəsizliyinin təmin edilməsindəki roluna obyektiv və real qiymət 

verməlidir; 

- Türkiyənin regionda davamlı sülhün bərqərar olması 

istiqamətində sülhsevər siyasətini bundan sonra da davam 

etdirməlidir. Bunu Türkiyənin Cənubi Qafqazda ilk növbədə 

geoiqtisadi  və siyasi maraqları tələb edir; 

- İkinci Qarabağ müharibəsi zamanı Türkiyə Azərbaycanın 

strateji müttəfiqi olarq beynəlxalq tribunalardan siyasi dəstəyini “İki 

dövlət bir millət” ifadəsi ilə kəskin şəkildə göstərmişdir ki, bu da 

Azərbaycana qarşı bir sıra xarici təzyiqlərin yumuşalmasına səbəb 

olmuşdur; 

- İkinci Qarabağ müharibəsindən sonra Türkiyə ilə Azərbaycan 

arasında imzalanmış Şuşa Bəyannaməsi strateji müttəfiq olaraq 

Türkiyə Azərbaycan münasibətlərində yeni bir mərhələnin əsasını 

qoydu.   

